
MAQOLA HAQIDA

Kalit so‘zlar: Eron, toponimiya, Annotatsiya: Ushbu maqolada Eron
etimologiya, tarixiy geografiya, lingvistik toponimiyasining  o‘rganilish  tarixi  va
gatlamlar, gidronimlar, eronshunoslik. tadgiqgotlarining hozirgi holati hagida atroflicha

sharh beriladi. Zamonaviy eronshunoslikda joy
nomlarini tizimli o‘rganish, ularning

transformatsiyasini tahlil qilish va bu borada
jahon olimlari tomonidan amalga oshirilgan
ishlarni  umumlashtirish ~ zarurati  mavjud.
Tadgigotda joy nomlarining gadimgi davridan
o‘rta fors, arab va turkiy qatlamlargacha bo‘lgan
lingvistik va tarixiy bosqichlari ko‘rib chiqiladi.
tadgigot markazlari va olimlarning ilmiy
qarashlari gisqgacha sharhlab o‘tiladi.

HCTOPUS N3YYEHUSA UPAHCKOM TONNOHUMHUHU 1 COBPEMEHHOE
COCTOSHHUE UCCJIEJOBAHUHU

Op3uzyn Caghapmamosa

Cmyoenmxka macucmpamypul 1 Kypca

Bvicwas wkona upanucmuku u ageanucmuxu

Tawkenmckutl 20cy0apcmeenHblll YHUgepcumem 60CmMoKo8e0eHUs
Tawxenm, Y30exucman

.A. A3umoscanosa

Hoyenm, xanouoam ghunonocuueckux HayK,

Buicwas wikona upanucmuxu u agpeanucmuxu,

Tawxkenmcexutl 20Cy0apcmeeH bl YHUGepCcumen 80CMOK08eOeHUs.
Tawxenm, Y30exucman

O CTATBHE
KioueBbie cJIoBa: Hpan, AHHOTanus: B naHHOM cTaThe NPUBOIUTCS
TOIOHWMHS,  ITUMOJIOTUS, HUCTOpPHYECKas TMOAPOOHBIM 0030p HCTOpPUM HU3YYEHHUS] U
reorpaus,  JHUHIBUCTUYECKHE  IUIACTBI, COBPEMEHHOIO COCTOSIHUSA UCCIIEA0BAaHUN
TUAPOHUMBI, UPAHUCTHKA. tonoHumuu Mpana. B coBpeMEHHON UPAHUCTHKE

CYIIECTBYET  HEOOXOAMMOCTh  CHCTEMHOIO
M3ydeHHus: reorpaduyecknx Ha3BaHWM, aHAIM3a
ux TpaHcopmanuu U 00o0OmeHus pador,
BBIMIOJIHEHHBIX MHUPOBBIMH yYEHBIMH B OTOH
obmactu. B wuccnenoBaHuM paccMaTpUBAIOTCS
JUHTBUCTHYECKUE W  HCTOPHUYECKUE  DTAITBI
Pa3BUTHS TONOHUMOB — OT IPEBHETO NEPHOAA 10
CPEeIHETePCUACKOTO, apabCKOTO M TIOPKCKOTO
racToB. KpaTko ocBemaroTcst HayyHble B3TIISAAbI
HCCIIEIOBATEIILCKUX IIEHTPOB U YUCHBIX.

Kirish. Toponimika — bu tilshunoslik, tarix va geografiya fanlari chorrahasida kesishgan
soha hisoblanadi. U joy nomlari orgali turli xalglarning migratsiyasi, madaniyati va dunyogarashini
o‘rganish imkonini beradi. Eron hududi ham o‘zining ko‘p ming yillik tarixga egaligi, turli

sivilizatsiyalar tutashgan nugtada joylashgani va yorgin etnik tarkibi bilan toponimik jihatdan butun

dunyodagi eng boy mintagalardan biridir. Eron toponimiyasi — mamlakat hududidagi tabiiy va
madaniy obyektlarning nomlarini oz ichiga olgan geografik nomlar majmuidir. Toponimiyaning
tarkibi va tuzilishi Eronning geografik o‘rni hamda boy tarixi bilan belgilanadi. Eron toponimiyasini
tadqiq etish fagatgina bu mamlakat tarixini emas, balki butun Yaqin va O‘rta Sharq, shu jumladan,
Markaziy Osiyo xalqlarining o‘tmishini yoritishda ham g’oyatda muhim ahamiyatga ega. Chunki
eroniy tillar gatlami va undan keyingi davrlardagi turkiy-arabiy ta’sirlar mintaqadagi ko‘plab
geografik nomlarning etimologik ildizlarini tashkil etadi. V. A. Juchkevich ta’kidlaganidek, Eronning,
shuningdek, Afg’onistonning ham zamonaviy toponimiyasi arab dunyosidagidek aniq bir xillikka ega
emas . Eronning eng mashhur joy nomlarining aksariyati o‘z ildizlari bilan gadimgi va o‘rta fors
tillariga borib taqaladi. Ming yillar davomida ma’lum bo‘lgan bir qator toponimlarga misol qilib
Kirmon, Hamadon, Go‘rgon, Nishopur, Sheroz, Yazd kabilarni keltirish mumkin. Tabriz, Qazvin,
Koson, Qum singari nomlar o‘rta asrlarda paydo bo‘lgan. Yangi toponimlar esa nisbatan ancha kam.

Juchkevichning baholashiga ko‘ra, Eron toponimiyasi kelib chiqishiga ko‘ra uch guruhga
bo‘linadi: eroniy, turkiy va arab . Shuningdek, sanskrit elementlari ham uchrab turadi. Eng qadimgi
va eng ko‘p sonli gqatlamni eroniy toponimlar guruhi tashkil etadi. Bu gatlam oronimlar, oykonimlar
hamda gidronimlarda keng namoyon bo‘lgan. Oronimlarga misol sifatida Elvand, Damovand,
Sehand, Rizo va «s formati bilan yasalgan nomlarni (Ko‘hi-Bobo, Ko‘hi-Hisor, Zardko‘h,
Siyohko‘h va boshqalar); oykonimlarga (Hamadon, Mashhad, Tekob, Farrah); gidronimlarga «23_»
formati bilan yasalgan daryolar (Zoyandarud, Sefidrud, Herirud); hamda «42b_» va «S<i formati
bilan yasalgan ko‘l nomlarini (Namak, Daryochayi-namak, Namaksar) misol sifatida olishimiz
mumkin.

Soni jihatidan ikkinchi o‘rinda turkiy toponimlar turadi. Ular mamlakatning deyarli hamma
joyida tarqgalgan, biroq eng ko‘p konsentratsiyasi shimoli-g’arbiy hududlarda kuzatiladi. Masalan,
oronimlar: Bo‘zdog’, Arovandog’; gidronimlar: Qorasuv, Qizil-Uzen; gibrid toponimlar: Sari-
chaman («sari» — turkiy, «chaman» — eroniy), Ogmiyon («og» — turkiy, «miyon» — eroniy).

Eng kam sonli guruh arab tilidan kelib chiggan toponimlardir. Ularning asosiy areali
mamlakatning janubi-g’arbida joylashgan. Masalan: Ras-Naband, Ras-Berkan burunlari; ismlardan
hosil bo‘lgan oykonimlar: Hakimobod, Solihobod, Qosimobod, Hasanobod va boshgalar.

V.A. Nikonov toponimik tadgigotlarni xalglarning ijtimoiy-siyosiy va hatto igtisodiy tarixini
o‘rganishda ishonchli manba deb hisoblaydi. U shunday yozadi: «Toponimlar xalglarning tili haqida
anig guvohlik beradi. Ular muayyan bir joyga mansubligi ortidan, ular orqali ma’lum bir hududdagi
qadimgi tilni tiklash va uning tarqalish chegaralarini belgilash mumkin. Ko‘pgina tillar uchun
geografik nomlar yozma yodgorliklardan ko‘ra qadimiyroqdir. Ma’lum bo‘lgan eng qadimgi turkiy
matnlar VII asrga, mo‘g’ulcha matnlar esa XIII asrga borib taqaladi. Biroq ushbu tillardagi geografik
nomlar ulardan qiyoslab bo‘lmaydigan darajada qadimiyroqdir» .

Eron toponimiyasi haqidagi dastlabki ma’lumotlar qadimgi “Avesto” va Ahamoniylar davrida
yozilgan kitobalarda uchraydi. Biroq, tizimli ma’lumotlar IX—XII asrlarda yashagan musulmon
geograflari asarlarida jamlangan. Arab sayyohlari Istarxiy va Ibn Havqgal oz asarlarida Eronning
iglimi, yo‘llari va shaharlari nomlarini batafsil keltirganlar. Mashhur arab sayyohi, tarixchi va
yozuvchi Yoqut al-Hamaviyning “Mo‘jam al-buldon” (“O°‘lkalar lug’ati”) asari, aynigsa, Eron
toponimikasi uchun eng muhim ensiklopedik manba hisoblanadi. Unda har bir joy nomining
etimologiyasi haqida o‘sha davr tushunchalaridan kelib chiqib ma’lumot berilgan. Yozuvchi
yashagan davrda, ya’ni XIII asr boshida Eron islom tamaddunining markaziy qismlaridan biri
bo‘lgani sababli, kitobda ushbu mintagaga oid qimmatli ma’lumotlar uchraydi. Muallif Eronning
deyarli barcha yirik shaharlarini alifbo tartibida keltirib o‘tgan, shaharlarning iqlimi, qurilishi,
bozorlari va aholisi haqida batafsil yozgan, Xuroson viloyati haqida alohida to‘xtalib, u yerlarni «ilm-
fan o‘chog’i» deya ta’riflagan, masofalarni «marhala» yoki «farsax» birliklarida o‘lchagan.

Yoqut al-Hamaviy o‘zining ushbu asarida «Eron» so‘zini «Fors» («w_s4») o‘lkasi deb ham
ataydi. U aksariyat Eron shaharlari nomlarini forscha va arabcha ildizlar bilan bog’laydi, ko‘pincha
gadimiy afsonalarga yoki tarixiy shaxslarga tayanadi. Ma’lumki, oL (Ssepah) so‘zi qo‘shin degan
ma’noni anglatadi, shundan kelib chiqib Isfahon nomi “qo‘shinlar yig’iladigan joy” degan ma’noni
anglatishini ta’kidlaydi . Hamadonni «Ahmadon» yoki «Hagmatana» so‘zlaridan kelib chiqqganligi va
u yerda Sosoniy podshohlari yashaganligini keltirib o‘tadi. Ray shahrini esa dunyoning «fayzi» va
«kelinchagi» sifatida ta’riflaydi.

Muallif, shuningdek, Eronni bir nechta yirik tarixiy-geografik o‘lkalarga ajratadi: Jusll (Al-
Jibal): Qadimiy Midiya hududi (Hamadon, Isfahon, Kirmonshoh)ni; o«¥(Fars): Eronning janubiy
gismi (Sheroz, Istaxr)ni; o' (Xurasan): Mashhad, Nishopur, Tus kabi shargiy shaharlarni; ¢t sk
Uk (Tabaristan, Mazandaran): Kaspiy dengizi bo‘yidagi o‘rmonli va tog’li hududlarni gamrab
oladi.

Eronlik tarixchi va geograf Hamidulloh Qazviniy tomonidan XIV asrda yozilgan “Nuzhat al-
qulub” asari mo‘g’ullar istilosidan keyingi Eronning toponimik manzarasini ochib berishga muhim
manba hisoblanadi. Kitobda keltirilishicha, hozirgi Qazvin shahri nomi «Kashvin» (chegara artib
turuvchi) so‘zidan kelib chigqan bo‘lib, u yerda doimiy qo‘shin turganini anglatadi. Isfahon - pahlaviy
tilidagi «Sipahan» (qo‘shinlar yig’iladigan joy) so‘zidan olingan deb tushuntiriladi. Tabriz nomini
«Tab-riz» (isitmani to‘kuvchi/davolovchi) deb izohlaydi. Afsonaga ko‘ra, Abbosiy xalifa Horun ar-
Rashidning xotini Zubayda xonim u yerda isitmadan qutulgan va shahar shu nomni olgan .

Shuningdek, ayrim toponimlar o‘sha hududning suv resurslari yoki iglimidan kelib chiqib
nomlanganligi alohida ta’kidlab o‘tiladi. Masalan, Xuroson - «Xur» (quyosh) va «on» (joy)
so‘zlaridan, ya’ni «Quyosh chigadigan o‘lka» ma’nosida keladi. Panjdeh esa «besh qishlog»
ma’nosini bildiradi.

Shargshunoslikning rivojlanishi bilan Eron joy nomlari G’arb olimlarining ham e’tiborini
tortdi. Bu davrda, asosan, kartografiya va arxeologik gidiruvlar natijasida toponimlar gayd etila
boshlandi. Ushbu olimlardan V. Minorskiy nafagat fors, balki turkiy va kurd gatlamlarini ham
o‘rganib chiqdi. Uning «Hudud al-olam» asariga yozgan sharhlari toponimik tahlilning yuksak
namunasi hisoblanadi. «Hudud al-olam» — milodiy 982-yilda (hijriy 372-yil) noma’lum muallif
tomonidan fors tilida yozilgan geografik traktatdir. Qo‘lyozma 1892-yilda Buxoroda topilgan va
keyinchalik rus shargshunosi Aleksandr Tumanskiy qo‘liga o‘tgan. Shuning uchun ba’zan
«Tumanskiy qo‘lyozmasi» deb ham ataladi. Kitob o‘sha davrdagi dunyo xaritasini tasvirlaydi. Unda
okeanlar, dengizlar, tog’lar, daryolar va eng muhimi, dunyo mamlakatlari haqida batafsil ma’lumot
berilgan. 1937-yilda mashhur rus shargshunosi Vladimir Minorskiy ushbu asarni ingliz tiliga tarjima
qilib, ulkan ilmiy izohlar bilan nashr ettirgan. Uning bu ishi asarni jahon ilm-faniga tanitgan. Kitob
yozilgan davrda Eron hududi Somoniylar va boshga mahalliy sulolalar boshqaruvida bo‘lgan. Asarda
Eronning turli viloyatlari alohida-alohida tavsiflanadi. Minorskiy nomlarni shunchaki tarjima
gilmagan, balki har bir nomni etimologiyasi, aniq koordinatalari va zamonaviy dunyo xaritasi bilan
solishtirgan holda hozirgi nomlanishi hagida batafsil izohlagan. Xuddi shu joy nomi boshga
geograflar asarlarida ganday yozilganini ham taggoslangan. Olim toponimlarni tushuntirishda
quyidagi uchta asosiy usuldan foydalanadi:

1. Ko‘plab joy nomlari qadimgi pahlaviy (o‘rta fors) yoki undan ham qadimgi avesto tillariga
borib tagaladi. Masalan, ¢t sa(Xazistan) toponimini Minorskiy «Xuz» (Elamliklarning avlodlari
bo‘lgan mahalliy gabila) va «-iston» makon qo‘shimchasi bilan bog‘laydi, ya’ni, «Xuzlar yurti».
ole_S(Kirman) nomini gadimgi Karmania shaklidan kelib chiggani va uning «jangovar» yoki «ishchi»
ma’nolariga yaqinligini tahlil qiladi. Ols=l(Isfahan)ni qadimgi Aspadana (otliq qo‘shinlar
yig‘iladigan joy, «aspa» — ot) so‘zidan kelib chiqqanini ko‘rsatib o‘tadi.

2. Ba’zi nomlar geografik joylashuvga qarab qo‘yilgan:

Jua (Jibal) - arabcha «jabal» (tog®) so‘zining ko*pligi, bu hududning ya’ni Markaziy Eronning
juda tog‘li ekanligini anglatadi. o\ :k(Tabaristan) - «tabar», ya'ni bolta so‘zidan kelib chiqgan.
Sababi, bu viloyat (hozirgi Mozandaron) o‘sha davrda qalin o‘rmonlardan iborat bo‘lgan va odamlar
yo‘l ochish uchun boltadan foydalanishgan.

3. O‘rta asrlarda yashagan yozuvchilar ko‘pincha shaharlarni afsonaviy shohlar qurgan deb
hisoblashgan. Minorskiy o‘z sharhlarida bu afsonalarni keltirsa-da, ularni ilmiy tangid ostiga oladi.
s (N1shapir) - Sosoniy hukmdori Shopur I nomi bilan bog‘ligligi ma’lum. Yozuvchi bu nomni
asli New-Shapur ekanligini tushuntiradi. <. (Rayy) - gadimiy manbalarda Ragha deb atalganini va
bu nom Zardushtiylikning mugaddas kitobi «Avesto»da tilga olingan eng gadimiy 16 ta maskandan

biri ekanini ta’kidlaydi.

Britaniyalik shargshunos G. Le Strange o‘rta asr manbalarini tizimlashtirib, Eronning tarixiy
xaritasini tiklab, nomlarning fonetik jihatdan o‘zgarishlarini ko‘rsatib bergan. Muallif Eronni o‘rta
asr geograflari an’anasiga ko‘ra quyidagi yirik ma’muriy birliklarga ajratadi: Fors viloyati - Islomdan
oldingi Sosoniylar davlatining markazi. Le Strange bu yerda Sheroz shahrining yuksalishi va gadimgi
Istaxr shahrining tanazzulini batafsil yoritadi. Jibal - Hozirgi Tehron, Isfahon va Hamadon hududlari.
Muallif bu yerda qadimgi Ray shahrini mo‘g’ullar bosqiniga qadar Shargning eng ulkan
metropollaridan biri bo‘lganini tasvirlaydi. Ozarbayjon va Mug’on - Tabriz shahrining mo*‘g’ullar va
Elxoniylar davrida ganday qilib poytaxtga aylangani va uning xalqaro savdodagi o‘rni tushuntirilgan.
Xuroson - Le Strange bu yerda Nishopur, Marv va Hirot kabi «to‘rtta ustun» shaharlar haqida
to‘xtalib o‘tadi. Kitobning Eron gismida «Xuroson yo‘li» markaziy o‘rin tutadi. Bu Bag’doddan
boshlanib, Hamadon, Ray va Nishopur orgali Movarounnahrga olib boruvchi asosiy arteriya bo‘lgan.

XX asrning ikkinchi yarmidan boshlab toponimika mustaqil fan sifatida shakllandi. Endi
tadgiqgotlar nafaqat tarixiy, balki lingvistik nugtayi nazardan ham olib borila boshlandi. Bunda joy
nomlarining yasalish qoliplari va ularning ma’noviy guruhlari alohida ajratib ko‘rsatildi. Shuningdek,
bu davrdan boshlab Eron toponimiyasi fagat geografik nugtai nazardan tavsiflash emas, balki chuqur
lingvistik va etimologik tahlil obyektiga ham aylandi. G’arb olimlari joy nomlarining hind-yevropa
va qadimgi eroniy tillar bilan bog’ligligini o‘rganishga e’tibor qaratdilar. Taniqli nemis shargshunosi
va filologi Vilhelm Eylers olib borgan tadgiqotlar Eron toponimikasining metodologik asosini tashkil
etadi.

Eylers Shimoliy Eron toponimlarini tahlil gilar ekan, ularni ma’lum bir semantik guruhlarga
ajratadi. Uning tadqiqotida keltirilgan nomlar ko‘pincha tabiat, ranglar, hayvonlar va inson faoliyati
bilan bog’liq. 1982-yilda Myunxen shahrida, Bavariya Fanlar akademiyasi tomonidan uning
“Iranische Ortsnamen” (“Eron joy nomlari”) kitobi nashr etiladi. Kitob, asosan, Shimoliy Eron
hududidagi toponimlarning kelib chigishi, ularning strukturasi va lisoniy xususiyatlarini tahlil
qilishga bag’ishlangan. Eylers nafaqat nomlarni sanab o‘tadi, balki ularning ganday mantiq asosida
paydo bo‘lganini ham tushuntirib beradi; Shimoliy Eronning geografik landshafti va bu joylarning
xalq tilidagi nomlanishini o‘rganadi; nomlarning fors, kurd, mozandaron va boshqa mahalliy
shevalardagi ildizlarini gidiradi; so‘zlarning qadimgi eroniy tillardan hozirgi kungacha bo‘lgan
evolyutsiyasini ko‘rsatadi; nima uchun ma’lum bir joyga aynan shu nom berilganligining sabablarini
izohlaydi. Kitobda toponimlar quyidagi kategoriyalar bo‘yicha guruhlangan: gidronimlar - daryo,
ko‘l va buloq nomlari; oronimlar- tog’, cho‘qqi va dovon nomlari; oykoniymlar - shahar va gishlog
nomlari.

Eylers ko‘plab nomlarni bevosita joylarda yurib, mahalliy aholi talaffuzida yozib olgan. Bu
nomlarning aksariyati rasmiy xaritalarda boshgacha shaklda uchrashi yoki umuman gayd etilmagan
bo‘lishi mumkin. Yozuvchi Eron toponimiyasida «nom berish qonuniyatlari» mavjudligini ham

isbotlaydi. Masalan, joy nomlarida ranglarning yoki hayvon nomlarining ishlatilishi ma’lum bir
geografik mantiqqa ega. Ya’ni ranglar nafaqat vizual ko‘rinishni, balki geografik xususiyatlarni ham
anglatadi:

sLus (Siyah). Masalan, Siyah-Kih (Qora tog”). Eylersning tushuntirishicha, bu yerda «qora»
termini qalin o‘rmon bilan qoplangan yoki soyali tog’larga nisbatan ishlatiladi.

28u(Sefid). Sefid-Rud (Oq daryo) - bu daryo o‘zining ko‘pikli va loyqa suvi tufayli shunday
nomlangan.

¢ ~(Sorx). Sorxe-Hessar - tuproq tarkibidagi temir oksidi tufayli qizil ko‘ringan hududlar.

Muallif shimoliy Eronning gidrografiyasi juda boyligi, shuning uchun u tomonlarda «<l»
(suv) so‘zi bilan bog’liq nomlar juda ko*p uchrashini ham ta’kidlab o‘tadi. Misol uchun, » X <l (Ab-
i garm) — bulog’i shifobaxshligi uchun; _s& <l (Ab-i shiir) — sho‘r suvli daryoligi uchun shunday
nomlangan.

Eylers yovvoyi hayvonlar ham Eronning ma’lum bir joylari nomlanishiga ta’sir ko‘rsatganini
alohida qayd etadi. Masalan, -8 &b (Palang-Kiih), »» S X (Gorg-Darre), 8 s (Mar-Kiih) va
boshqalar.

Taniqli olim Ehsan Yarshater rahbarligida asos solingan “Encyclopaedia Iranica” (“Eron
ensiklopediyasi”) loyihasi zamonaviy eronshunoslikning cho‘qgqisi hisoblanadi. Bu Eron tamadduni,
tarixi, madaniyati, tili va adabiyotini o‘rganuvchi eng yirik akademik loyihadir. Ushbu
ensiklopediyada Eronning har bir yirik shahri, daryosi va tog’ tizmasi bo‘yicha alohida maqolalar
jamlangan. Loyiha doirasida toponimlar nafagat lingvistik, balki arxeologik va sotsiomadaniy
jihatdan ham tahlil gilingan. Ma’lumotlar faqat Eron bilan cheklanib qolmay, O‘rta Osiyo, Kavkaz,
Afg’oniston va Hindistonning bir gismini ham qamrab oladi. Yarshaterning izlanishlari shuni
ko‘rsatadiki, eroniy toponimlar asosan ikki komponentdan iborat: geografik xususiyat + suffiks.
Masalan:

-kand / -qand qo‘shimchalari so‘g’diycha kanfa (shahar, qo‘rg’on) so‘zidan kelib chiqqgan.
Misol: Samarqand (so‘g’diycha: asmara — tosh, kanfa — shahar).

-gard / -jard qo‘shimchalari gadimgi forscha varda (o‘ralgan joy, gal’a) so‘zidan. Misol:
Yazdegard (Yazd tomonidan asos solingan shahar). Ayrim manbalarda hozirgi rus tilidagi “ropon”
so‘zining asosi ham -gard qo‘shimchasidan kelib chiqqanligi aytiladi.

-stan - «joy», «makon» ma’nosida, (2%l (istadan) fe’li negizidan kelib chiggan. Misol: Sistan
(Sakastan — Saklar makoni).

Shuningdek, ensiklopediyada arab tilida ayrim tovushlarning yo“qligi sababli, ko‘plab forscha
toponimlar arabcha talaffuzga moslashtirilganligi ham yoritiladi. Bu tilshunoslikda arabizatsiya
(arablashtirish) jarayoni deb ataladi. Misol uchun, ¢« — s+l arab tilida «» tovushi yo‘q, shuning
uchun «<» ga o‘zgargan. Yoki oa > — 0S8 _%: arab tilida «5» o‘rniga «z» ishlatilgan.

Eronning o‘zida ham joy nomlarini o‘rganish bo‘yicha kuchli maktab shakllantirilgan. Ular
hududiy tamoyil asosida ishlaydilar. M. Mahryar va L. Baxtiyoriy Isfahon, Fors va Xuroson kabi
tarixiy viloyatlar toponimiyasini mahalliy shevalar bilan bog’lab tadqiq qildilar.

Xulosa. Eron toponimiyasiga oid tadgiqotlarning gisqacha sharhi shuni ko‘rsatadiki, bu soha
nafagat tilshunoslik, balki mintaga tarixining jonli xotirasidir. Eron joy nomlari gadimgi eroniy,
somiy va turkiy tillarning sintezidan iborat bo‘lib, bu mamlakatning sivilizatsiyalar chorrahasi
bo‘lganini tasdiglaydi. V. Eylers, E. Yarshater kabi olimlarning ishlari toponimlarni shunchaki nom
emas, balki ma’lum bir qonuniyatga ega bo‘lgan lingvistik tizim sifatida o‘rganishga zamin yaratdi.
Ko‘plab joy nomlari asrlar davomida fonetik o‘zgarishlarga uchragan bo‘lsa-da, ularning o‘zagi o‘z
bargarorligini saglab goldi.

Eron toponimiyasini o‘rganish O‘zbekiston shargshunosligi va tilshunosligi uchun ham katta
ahamiyatga ega. Zero Markaziy Osiyo va Eronning toponimik manzarasi bir xil tarixiy-madaniy
ildizlarga ega ekanligi, giyosiy-tipologik tadgiqotlar o‘tkazish uchun keng imkoniyatlar ochadi.

